
唐宋名家词选   

【永遇乐】 

落日熔金，

暮云合璧，

人在何处？

染柳烟浓，

吹梅笛怨，

春意知几许？

元宵佳节，

融合天气，

次第岂无风雨？

来相召、香车宝马，

谢他酒朋诗侣。

中州盛日，

闺门多暇，

记得偏重三五。

铺翠冠儿，

捻金雪柳，

簇带争济楚。

如今憔悴，

风鬟雾鬓，

怕见夜间出去。

不如向帘儿底下，

听人笑语。

６９孙道绚 二首 

录自唐宋诸贤绝妙词选卷八

【清平乐·雪】 

悠悠扬扬，

做尽轻模样。

夜半萧萧窗外响，

多在梅边竹上。

朱楼向晓帘开，

六花片片飞来。

无奈熏炉烟雾，

腾腾扶上金钗。

【醉思仙】 

寓居妙湛，悼亡，作此。

晚霞红，

看山迷暮霭，

烟暗孤松。

动翩翩风袂，

轻若惊鸿。

心似鉴，

鬓如云，

弄清影，

月明中。

谩悲凉，

岁冉冉，

①华潜改衰容。 ①：↑艹↓舜

前事销凝久，

十年光景匆匆。

念云轩一梦，

回首春空。

彩凤远，

玉箫寒，

夜悄悄，

恨无穷。

叹黄尘，

久埋玉，

断肠挥泪东风。

